
अतारांकित प्रश्‍न सं. 1206
23.03.2012   को दिया जाने वाला उत्‍तर 
पश्चिम बंगाल में औद्योगिक इकाइयों की स्‍थापना
1205. श्री तपन कुमार सेन:
श्री श्‍यामल चक्रवर्ती: 
क्‍या रेल मंत्री दिनांक 19.8.2011 को राज्‍य सभा में तारांकित प्रश्‍न सं. 272 के दिए गए उत्‍तर को देखेंगे और यह बताने की कृपा करेंगे कि:
(क)
क्‍या डानकुनी, कांचरापाड़ा-हालीसहर, खड़गपुर, अनारा (आद्रा), तिनधरिया में प्रस्‍तावित इकाइयों हेतु ठेके प्रदान कर दिए गए हैं; 

(ख)
आद्रा में संयुक्‍त उद्यम वाले आबद्ध विद्युत संयंत्र के प्रारंभ होने की नियत तिथि  क्‍या है; 
(ग)
क्‍या 16 इकाइयों में से एक भी इकाई 2012 में उत्‍पादन शुरू कर देगी; 
(घ)
यदि हां, तो तत्‍संबंधी ब्‍यौरा क्‍या है; और
(ड.)
इन 16 इकाइयों में उत्‍पादन प्रारंभ होने की संभावित तिथि क्‍या है?
उत्‍तर

रेल मंत्रालय में राज्‍य मंत्री (श्री भरतसिंह सोलंकी)

(क) से (ड़) एक विवरण सभापटल पर रख दिया गया है। 

पश्‍चि‍म बंगाल में औद्योगिक इकाइयों की स्‍थापना के संबंध में 23.03.2012 को राज्‍य सभा में श्री तपन कुमार सेन और श्री श्‍यामल चक्रवर्ती द्वारा पूछे जाने वाले अतारांकित प्रश्‍न सं.1206 के भाग (क) से (ड.) के उत्‍तर से संबंधित विवरण
(क): दानकुनी में उपकरणों और हाई हॉर्स पावर वाले डीज़ल रेलइंजनों के लिए सब-असेम्‍बलियों के निर्माण का कार्य प्रगति पर है। दानकुनी में चित्तरंजन रेलइंजन कारखाने की इलैक्ट्रिक लोको एसेम्‍बली और आनुषंगिक इकाई के कार्य के लिए 25 केवी कर्षण सब-स्‍टेशन को शिफ्ट किए जाने का ठेका दे दिया गया है। कांचरापाड़ा-हालिशहर और अनारा (आद्रा) में साइट डेवलेपमेन्‍ट के लिए ठेके दे दिए गए हैं।
(ख): भारतीय रेल द्वारा आद्रा में नेशनल थर्मल पावर कार्पोरेशन (एनटीपीसी) के साथ संयुक्‍त उद्यम में 1320 मेगा वाट (2x660 एमडब्‍ल्‍यू) की क्षमता वाले एक थर्मल पावर संयंत्र स्‍थापित किए जाने की योजना है। इस संयंत्र की प्रथम इकाई के परियोजना के निवेश अनुमोदन की तिथि से 49 माह के पश्‍चात् शीघ्र ही चालू किए जाने की संभावना है और तत्‍पश्‍चात् 6 माह के अंतराल के बाद इसकी द्वितीय इकाई के चालू किए जाने की संभावना है।

(ग): जी हां।

(घ): (i) फरवरी, 2012 से दानकुनी में हाई हॉर्स पावर वाले डीज़ल रेलइंजनों के लिए अंडरफ्रेमों के निर्माण का कार्य प्रक्रिया में है।

(ii) सिंगूर में किसान विज़न परियोजना के तहत कोल्‍ड स्‍टोरेज और तापमान नियंत्रित नश्‍य कार्गो केन्‍द्रों की स्‍थापना का कार्य पूरा हो गया है।

(iii) शालीमार में ऑटोमोबाईल और आनुषांगिक हब शुरू हो गया है।
(ड.): 16 इकाइयों में उत्‍पादन शुरू किए जाने के संबंध में ब्‍यौरा निम्‍नानुसार है:
	क्र. सं.
	परियोजना
	शुरू किए जाने की संभावित तिथि

	1
	दानकुनी में उपकरणों और हाई हॉर्स पावर वाले डीज़ल रेलइंजनों के लिए सब-असेम्‍बलियों का निर्माण 
	अंडरफ्रेमों के निर्माण का कार्य फरवरी, 2012 से प्रक्रियाधीन है। ब्‍लॉक मशीनिंग को मार्च, 2013 तक शुरू किया जाना है।

	2
	दानकुनी में चित्तरंजन रेलइंजन कारखाने की इलैक्ट्रिक लोको एसेम्‍बली और आनुषंगिक इकाई
	मेन शेड के निर्माण कार्य  के लिए ठेका प्रदान करने की तिथि से 18 महीने के बाद विद्युत रेल इंजनों की एसेंबली, टेस्टिंग तथा कार्य के शुरू होने की आशा है। 

	3
	नौपाड़ा रेक पुन:स्‍थापन सुविधा
	मार्च, 2013

	4
	कांचरापाड़ा-हालिशहर रेलवे परिसर में कोच विनिर्माण फैक्‍टरी
	ठेका दिए जाने के तीन वर्ष के भीतर

	5
	सिंगूर में किसान विज़न परियोजना के तहत कोल्‍ड स्‍टोरेज और तापमान नियंत्रित नश्‍य कार्गो केन्‍द्रों की स्‍थापना

	कार्य पूरा हो गया है।

	6
	शालीमार में ऑटोमोबाईल और आनुषांगिक हब का विकास
	शालीमार में पहला हब चालू हो गया है।

	7
	खड़गपुर वर्कशाप में वैगन के प्रोटोटाइप के लिए उत्‍कृष्‍टता केन्‍द्र
	जून, 2014

	8
	बर्दवान (कुल्‍टी) में वैगन विनिर्माण फैक्‍टरी
	2012-13 के अंत तक।

	9
	रेलवे का 2x 660 मेगा वाट क्षमता वाला नेशनल थर्मल पावर कार्पोरेशन (एनटीपीसी) के साथ संयुक्‍त उद्यम में आद्रा, जिला पुरूलिया में  कोयला आधारित थर्मल पावर संयंत्र।
	इस संयंत्र की प्रथम इकाई के परियोजना के निवेश अनुमोदन की तिथि से 49 माह के पश्‍चात् शीघ्र ही चालू किए जाने की संभावना है और तत्‍पश्‍चात् 6 माह के अंतराल के बाद इसकी द्वितीय इकाई के चालू किए जाने की संभावना है।

	10
	अनारा (आद्रा) में कोच मिड लाइफ पुन:स्‍थापन वर्कशाप।
	जून, 2015

	11
	तिनधारिया में कम्‍पोजिट ब्रेक ब्‍लॉक के निर्माण के लिए प्रौद्योगिकी अंतरण के साथ सुविधाएं।
	2014-15 के अंत तक।

	12
	न्‍यू जलपाईगुडी में रेल धुरा निर्माण फैक्‍टरी।
	2014-15 के अंत तक।

	13
	बज बज में फिएट बोगी फ्रेम और प्रशीति‍त कन्‍टेनर फैक्‍टरी।
	2012-13 के अंत तक।

	14
	न्‍यू कूचबिहार में इलैक्‍ट्रॉनिक सिगनल उत्‍पादन इकाई।
	जून, 2013

	15
	जेलिनघाम में उच्‍च क्षमता वाली बोगियों, कपलरों और ड्राफ्ट गियरों के निर्माण के लिए वैगन कम्‍पोनेन्‍ट फैक्‍टरी।
	मार्च, 2014

	16
	हल्दिया में डीज़ल मल्‍टीपल यूनिट (डीएमयू) निर्माण फैक्‍टरी।
	जनवरी, 2013

